
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬
দরোগার দপ্তর, ৭৯ম সংখ্যা।



আনা হইয়াছে, কেবল আমার শিশুসন্তানটীকে দেখিতে পাইলাম না। তাহাকে দেখিতে না পাইয়া, প্রথমতঃ আমার স্ত্রীকে জিজ্ঞাসা করিলাম; তিনি কহিলেন, “আমার নিকটে আমার সন্তান নাই, কোন না কোন চাকর-চাকরাণীর কাছ থাকিবে।” তখন এক এক করিয়া চাকর-চাকরাণী, দ্বারবান্, ব্রাহ্মণ প্রভৃতি যে সকল ব্যক্তি আমাদিগের সঙ্গে ছিল; তাহাদিগের প্রত্যেককেই জিজ্ঞাসা করিলাম। সকলেই কহিল, তাহারা কেহই জাহাজ হইতে বালককে নামাইয়া আনে নাই। অধিকন্তু প্রত্যেকে প্রত্যেকের সহিত বিবাদ আরম্ভ করিল, পরিচারিকাদ্বয়ের মধ্যে মহাগোলযোগ উপস্থিত হইল।

 “একজন কহিল, ‘বালক তোর জিম্মায় ছিল, তুই আনিস্ নাই কেন?’ অপর আর একজন কহিল, ‘জাহাজের ভিতর তুই বালককে ক্রোড়ে করিয়া রাখিয়াছিলি, তোরই নিকট সেই বালক ছিল, তুই তাহাকে কিরূপে পরিত্যাগ করিয়া আসিলি।’ চাকরগণের মধ্যে পরস্পর হাতাহাতি আরম্ভ হইল। একজন কহিল, ‘তোর দোষ।’ আর একজন কহিল, ‘তোর দোষ।’ একজন কহিল, ‘জাহাজ হইতে নামিবার সময় তোকে বলিয়াছিলাম, কোন দ্রব্য ভুল ক্রমে ফেলিয়া আসিয়াছি কি না, দেখিয়া আয়।’ অপর ব্যক্তি কহিল, ‘এ কার্য্যের ভার তোর উপর ছিল, তুই আপন কার্য্য করিস্ নাই বলিয়াই ত এই সর্ব্বনাশ ঘটিল।’ আমার সমভিব্যাহারে অপর যাঁহারা ছিলেন, তাঁহারা চুপ করিয়া এদিক ওদিক অনুসন্ধান করিতে লাগিলেন, আমার স্ত্রী উচ্চৈঃস্বরে কাঁদিতে আরম্ভ করিল। এই সকল ব্যাপার দেখিয়া আমি যে কি করিব, তাহার কিছুই স্থির করিয়া উঠিতে পারিলাম না। ওদিকে দেখিলাম, জাহাজখানি আর ঘাটে নাই, কলিকাতা অভিমুখে প্রস্থান করিতেছে; আর এত

